
Број: 02 - __________                                                                                                П Р Е Д Л О Г
_______ 2022 година                                                                                                  
С к о п ј е                                      
                                                                                                                 
ЗАПИСНИК
од Сто и тринаесеттата седница на Управниот одбор на
Фондот за здравствено осигурување на Република Северна Македонија,
одржана на 4 март 2022 година со почеток во 13.00 часот 
во просториите на Фондот 

Присутни членови на Управниот одбор:
· Дејан Николовски, претставник од Министерството за финансии – претседател;
· д-р Ридван Асани, претставник од Министерството за здравство - заменик на претседателот; 
· д-р Љубиша Каранфиловски, претставник од Сојузот на синдикатите на Македонија – член;
· д-р Менде Диневски, претставник од Лекарската, Фармацевтската и Стоматолошката комора на Македонија – член; 
· д-р Димитар Димитриевски, претставник од здружението на пензионерите – член;
· д-р Тања Дејаноска, претставник на стопанствениците – член.

Отсутни членови на Управниот одбор:
·  проф. д-р Јадранка Дабовиќ Анастасовска, претставник на осигурениците   – член.

Присутни од ФЗОРСМ:
· Стево Крстевски, директор на ФЗОРСМ (учествуваше во работата по точката 5 од дневниот ред - Разно);
· Стеван Ангелевски, раководител на одделението за сметководство (учествуваше во работата по точката 1 од дневниот ред);
· Христо Трповски, раководител на одделението за регрес и судски постапки, во својство на записничар.

Седницата ја отвори и водеше претседателот Дејан Николовски. Утврди дека се присутни шест членови на Управниот одбор, со што условите за полноважно работење и одлучување се исполнети, по што го прочита претходно доставениот 

П Р Е Д Л О Г - Д Н Е В Е Н  Р Е Д

Разгледување на Извештајот за финансиското работење на Фондот за здравствено осигурување на Република Северна Македонија по завршната сметка за 2021 година со предлог за донесување на Одлука за утврдување на завршната сметка на Фондот за здравствено осигурување на Република Северна Македонија за 2021 година;
Предлог за донесување на Одлука за изменување и дополнување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко – консултативната здравствена заштита за 2022 година;
Предлог за донесување на Одлука за изменување и дополнување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко – консултативната стоматолошка здравствена заштита од дејностите орална хирургија, ортодонција и протетика за 2022 година;
Разно.

Потоа праша дали има и други предлози за разгледување на седницата. 

Тања Дејаноска предложи на денешната седница да се дискутира за состојбата и проблемите на приватните здравствени установи од областите на општата медицина – матичните лекари, како продолжение на дискусијата од Сто и десеттата седница, одржана на 4 февруари. 

Предлогот беше прифатен од Управниот одбор, по што за Сто и тринаесеттата седница едногласно се утврди следниот

Д Н Е В Е Н  Р Е Д

1. Разгледување на Извештајот за финансиското работење на Фондот за здравствено осигурување на Република Северна Македонија по завршната сметка за 2021 година со предлог за донесување на Одлука за утврдување на завршната сметка на Фондот за здравствено осигурување на Република Северна Македонија за 2021 година;
Разгледување на состојбата и проблемите на приватните здравствени установи од областа на општата медицина – матичните лекари;
 Предлог за донесување на Одлука за изменување и дополнување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко – консултативната здравствена заштита за 2022 година;
Предлог за донесување на Одлука за изменување и дополнување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко – консултативната стоматолошка здравствена заштита од дејностите орална хирургија, ортодонција и протетика за 2022 година;
Разно.

Потоа се пристапи кон разгледување на точките на дневниот ред.

ТОЧКА 1 - Разгледување на Извештајот за финансиското работење на Фондот за здравствено осигурување на Република Северна Македонија по завршната сметка за 2021 година со предлог за донесување на Одлука за утврдување на завршната сметка на Фондот за здравствено осигурување на Република Северна Македонија за 2021 година

Извештајот за финансиското работење на Фондот го образложи Стеван Ангелевски, раководител на одделението за сметководство. Откако ги изложи главните карактеристики на извештајот, побара членовите на Управниот одбор да поставуваат прашања. 

Потоа се отвори дискусија, во која членовите на Управниот одбор поставуваа прашања за одделни делови на извештајот а Стеван Ангелевски даваше одговори и дополнителни објаснувања.

Беше дискутирано за ставката приходи од придонес од пензионерите, а потоа и за расходните ставки 420 – патни и дневни расходи, 421 – комунални услуги, греење, комуникација и транспорт, 424 – поправање и тековно одржување и 426 – други оперативни расходи. Во дискусијата зедоа учество сите членови на Управниот одбор, при што беше побарано до следната седница, стручната служба да достави и подетален преглед на расходите кои влегуваат во некои од ставките.

По исцрпувањето на дискусијата, Управниот одбор едногласно донесе

Одлука
за утврдување на Завршната сметка на Фондот за здравствено осигурување на Република Северна Македонија 2021 година

ТОЧКА 2 - Разгледување на состојбата и проблемите на приватните здравствени установи од областа на општата медицина – матичните лекари

Пред почетокот на работата по точката 2, на членовите на Управниот одбор им беше поделен материјал подготвен од Тања Дејаноска, кој содржи анализа на приходите и трошоците во работењето на матичните лекари и матичните стоматолози. Откако се запознаа со материјалот, Тања Дејаноска во својата дискусија даде и подетално објаснување на работењето на матичните лекари, односно на трошоците што треба да бидат покриени од приходите, од кое произлезе дека голем број на лекари не се во можност да ги подмират неопходните трошоци на работењето. Оттаму и барањето за зголемување на вредноста на капитациониот бод е оправдано а особено кога се има во вид дека беа зголемени платите во јавното здравство, додека  примањата на матичните лекари останаа на истото ниво. 

Потоа дискутираа и останатите членови на Управниот одбор.  

Ридван Асани и Менде Диневски укажаа дека за да може Управниот одбор да донесе каква било одлука или заклучок во врска со барањето за зголемување на вредноста на капитациониот бод, најпрвин треба да располага со релевантни податоци од Фондот. 

И останатите членови на Управниот одбор зедоа учество во дискусијата, при што се согласија дека за одлучување за ова прашање неопходни се податоците и ставот на Фондот. Покрај тоа, се согласија дека висината на капитациониот бод за општите лекари и за стоматолозите, односно можностите за нивно изменување, треба да се разгледуваат како целина, затоа што и едните и другите се исплаќаат од истите средства, па треба како целина и да се планираат, соодветно на можностите на Фондот.

На крајот на дискусијата, се заклучи дека на оваа тема треба да се дискутира во присуство на директорите и одговорните за финансиските прашања на Фондот, кои би можеле да дадат одговори и податоци во врска со барањата за зголемување на вредноста на капитациониот бод како и да го изнесат ставот на Фондот по тоа прашање. 

ТОЧКА 3 - Предлог за донесување на Одлука за изменување и дополнување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко – консултативната здравствена заштита за 2022 година

Во рамките на точката 3 од дневниот ред, Управниот одбор по куса дискусија, врз основа на предлозите содржани во работните материјали за седницата едногласно донесе

Одлука 
за изменување и дополнување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко – консултативната здравствена заштита за 2022 година

ТОЧКА 4 -  Предлог за донесување на Одлука за изменување и дополнување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко – консултативната стоматолошка здравствена заштита од дејностите орална хирургија, ортодонција и протетика за 2022 година

И за точката 4 од дневниот ред, Управниот одбор по куса дискусија, врз основа на предлозите содржани во работните материјали за седницата едногласно ја донесе предложената

Одлука
за изменување и дополнување на Одлуката за утврдување на висината на вкупниот договорен надоместок на здравствените установи за обезбедени услуги од областа на специјалистичко – консултативната стоматолошка здравствена заштита од дејностите орална хирургија, ортодонција и протетика за 2022 година

[bookmark: _Hlk98228839]ТОЧКА 5 -  Разно 

· Во рамките на точката разно, Димитар Димитриевски потсети дека на претходните седници се зборуваше дека стручната служба на Фондот во минатото за Управниот одбор подготвувала месечни, односно тримесечни извештаи за финансиското работење и побара така да се постапува и во иднина.  

Предлогот беше прифатен од членовите на Управниот одбор, по што едногласно се донесе 

Заклучок: На Управниот одбор да му се доставуваат квартални извештаи за финансиското работење на Фондот.

· Понатаму под точката разно, Ридван Асани потсети дека Фондот во изминатиот период, преку измени на Одлуката за утврдување на вкупниот договорен надоместок на јавните здравствени установи, за повеќе здравствени установи одобри зголемување на договорниот надоместок заради покривање на нивни долгови, односно за други специфични намени. Укажа дека е потребно Фондот за тоа да добива отчет од здравствените установи, за да се знае дека средствата се употребени наменски.

Со тоа, дневниот ред беше исцрпен и Управниот одбор во 14.20 часот заврши со работата на Сто и тринаесеттата седница. 

                              Записничар,                               Управен одбор/Bordi drejtues
                        Христо Трповски                                   Претседател/Kryetar,
                                                            Дејан Николовски

